ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111- Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	19.09.2023
N 01/34-2/18015-2023

	Ձեր 15.08.2023թ. N ՆՄ/ԱՄ-2/22400-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111- ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առարկություններ չունենք։
Միաժամանակ հարկ ենք համարում նշել նաև, որ նախկինում Ձեր կողմից ներկայացված մի շարք այլ նախագծերով արդեն իսկ 784.9 մլն դրամի չափով նվազեցումներ են կատարվել «1011. Անապահով սոցիալական խմբերին աջակցություն» ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման համար նախատեսված բյուջեից, որը հաշվի առնելով խնդրում ենք պարզաբանել՝ արդյո՞ք նախագծով առաջարկվող 32.4 մլն դրամի չափով հերթական վերաբաշխումը չի հանգեցնելու միջոցառման գծով մինչև տարեվերջ լրացուցիչ ֆինանսական ռեսուրսների ներգրավման անհրաժեշտությանը:
	Ընդունվել է ի գիտություն:
Միջոցառման գծով մինչև տարեվերջ լրացուցիչ ֆինանսական ռեսուրսների ներգրավման անհրաժեշտություն չի առաջանա։

	2. ՀՀ վարչապետի աշխատակազմ
	22.09.2023
N 02/16.12/33427-2023

	Իրավաբանական վարչություն
Ներկայացված նախագծի 2-րդ կետով հանձնարարվում է ՀՀ աշխատանքի և սոցիալական հարցերի նախարարին՝ որոշմամբ նախատեսված ֆինանսական միջոցները Զինծառայողների կյանքին կամ առողջությանը պատճառված վնասների հատուցման հիմնադրամին հատկացնել նվիրատվության պայմանագրի հիման վրա, մինչդեռ որոշման նախաբանում բացակայում է այն ընդունելու կառավարությանը լիազորող նորմը՝ իրավական հիմքը, որի պարագայում տվյալ կետի իրավաչափությունը հնարավոր չէ գնահատել: 
	Ընդունվել է:
[bookmark: _GoBack]Նախագծի նախաբանը խմբագրվել է: Նախագծի 2-րդ կետի սահմանման լիազորող նորմ է նշվել ՀՀ Սահմանադրության 146-րդ հոդվածը:

	Ֆինանսատնտեսագիտական վարչություն
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և ՀՀ կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Ներկայացված նախագծի հիմնավորման համաձայն աջակցության վճարման ժամկետը երկու ամսով երկարացվելու արդյունքում կշարունակվի արդեն իսկ շահառու հանդիսացող թվով 54 անհայտ կորած համարվող զինծառայողների ընտանիքներին աջակցության տրամադրումը, այսպիսով պարզ չէ նախագծով, որպես արդյունքային ցուցանիշ ևս 54 շահառու ընտանիք ավելացնելու անհրաժեշտությունը:
	Ընդունվել է:
Նախագծի հավելվածում արդյունքի  չափորոշիչն ուղղվել է:



